
Tanjong Pagar United 
pernah dikenali sebagai 
Kelab Bola Sepak Tiong 

Bahru (1996-1997) dan Kelab 
Sukan Kawasan Undi Tiong Bahru 
(1975-1996). Dalam 1987 ia 
membolot  semua kejuaraan 
setempat termasuk mahkota Liga, 
Piala Liga dan Piala Presiden.

Kelab bola sepak Jepun 
Albirex Niigata ialah kelab 

asing yang paling ‘tahan 
lama’ dalam Liga-S. Ia memulakan 
musimnya yang ke-11 tahun ini.

Pasukan Courts Young 
Lions yang terdiri daripada 

pemain nasional bawah 23 
tahun mencapai kedudukan terbaik 
– ketiga – dalam Liga-S pada 
musim 2004 dan 2006. Malangnya, 
ia terjerumus di tangga corot musim 
lalu.

Ramai peminat yang tahu 
bahawa Hougang United 

pernah dikenali sebagai 
Kelab Bola Sepak Sengkang 
Punggol sehingga 2006.Namun 
tidak ramai yang tahu bahawa kelab 
ini berasal dari dua kelab bola 
sepak – Kelab Bola Sepak Paya 
Lebar Punggol dan Kelab Bola 
Sepak Sengkang Marine yang 
disatukan.

Harimau Muda B mem-
punyai barisan pemain 

paling muda dalam Liga 
kerana ia menampilkan pemain 
berusia bawah 21 tahun sahaja.

Geylang International 
pernah menampilkan 
antara pemain Liga-S yang 

paling disegani – Hamid Reza Estili 
dan Mohammad Khakpour. 
Kededua pemain itu membantu 
Geylang memenangi kejuaraan Liga 
pertama, dalam pasukan yang turut 
dibintangi Fandi Ahmad, Kader 
Yahaya dan David Lee. Hamid Reza 
dan Khakpour mewakili Iran di Piala 
Dunia 1998, dengan Hamid 
menjaringkan gol kemenangan Iran 
apabila menundukkan Amerika 
Syarikat 2-1.

Tampines Rovers ditubuh-
kan dalam 1945, menjadi-

kannya antara kelab paling 
bersejarah di Singapura. Ia telah 
menjuarai Liga-S tiga tahun 
berturut-turut dari 2011.

Balestier Khalsa berasal 
dari Kelab Bola Sepak

                                                   

Fathul Kari yang ditubuhkan seawal 
1898. Ia berpangkalan di padang 
Farrer Park dan adalah salah 
sebuah kelab perintis Liga-S. Ia 
mengambil nama Balestier Central 
dalam 1996 sebelum bergabung 
dengan Clementi Khalsa dua tahun 
lalu.

Kelab paling berkalung 
kejuaraan dalam Liga-S 

ialah Warriors FC yang telah 
memenangi kejuaraan sebanyak 
lapan kali. Ini diikuti oleh Tampines 
Rovers (lima kali), serta Geylang 
International dan Home United (dua 
kali).

Akronim DPMM dalam 
nama rasmi kelab – Brunei 

DPMM – membawa maksud 
Duli Pengiran Muda Mahkota dan 
kelab Brunei ini dimiliki oleh Tengku 
Mahkota Brunei, Putera 
Al-Muhtadee Bilah. Putera 
Al-Muhtadee pernah bermain 
sebagai penjaga gawang untuk 
pasukan ini.

Sebagai pasukan yang 
disokong padu oleh pegawai 

Home Team, Home United 
menikmati tahap sokongan yang 
mungkin terbaik di Singapura. 
Mungkin juga ia antara pasukan 
yang paling ‘selamat’.

Kelab utara Woodlands 
Wellington mencetus 

kontroversi dalam 2007 
apabila enggan menamatkan 
perlawanan Liga-S dengan 
Tampines Rovers sebagai memban-
tah keputusan pengadil P. Pandian 
dalam perlawanan itu. Woodlands 
didenda $30,000 dan dipotong 
enam mata.

Egmar Concalves menerima 
anugerah penjaring 100 gol 

Liga-S yang pertama dalam 
2001, setelah menjaringkan 107 gol 
pada tahun itu. Beliau menjaringkan 
239 gol sepanjang bermain untuk 
Home United dari 2000-2006.

Penjaring paling 
prolifik dalam 

semusim ialah 
Mirko Grabovac (Croatia) 
yang menjaringkan 42 
gol untuk Pasukan 
Bersenjata Singapura 
(SAFFC) (kini Warriors 
FC) dalam musim 2001.

Berasal dari Yugoslavia dan 
kini warga Singapura, 
Aleksandar Duric  mungkin 

adalah pemain terbaik dalam 
sejarah Liga-S. Pada usia 43 tahun, 
Duric memenang Anugerah Pemain 
Terbaik dan penjaring gol (15 gol) 
terbanyak musim lalu (15 gol). 
Beliau telah memenangi Anugerah 
Pemain Terbaik empat kali (2007, 
2008, 2012, 2013) dan 
but emas empat kali (2007, 2008, 
2009 dan 2013).

Sebanyak 22 kelab telah 
beraksi dalam Liga-S                

sejak 1996, termasuk                      
sembilan kelab asing.

Kelab asing yang paling 
pantas lesap ialah kelab-

kelab dari China – Beijing 
Guoan Talent (2010), Liaoning 
Guanyuan (2007) dan Dalian Shide 
(2008). Mereka hanya bermain 
setahun sebelum masalah pemain 
dan khusus kepada Liaoning 
masalah ‘kelong’ menghadkan 
tempoh penglibatan dalam Liga-S.

Siapa ingat Kelab Bola 
Sepak Sporting Afrique 

yang bertanding dalam 
Liga-S dalam 2006? Ia dibentuk 
dengan pemain-pemain berasal dari 
Afrika seperti Nigeria, Cameroon, 
Kenya dan Ghana. Ia tidak diundang 
untuk beraksi dalam Liga pada 
tahun seterusnya setelah terlibat 
dalam beberapa kontroversi di luar 
padang.

Liga-S pernah menarik 
perhatian beribu-ribu 
penyokong yang rela 

beratur setiap minggu untuk 
menyaksikan pasukan kegemaran 
mereka beraksi. Ayuh, sokong Liga 
anda!

Menjelang permulaan musim ke-19 Liga Singapura Jumaat ini, Berita Harian menyajikan beberapa fakta menarik tentang Liga-S sepanjang sejarahnya 
sejak 1996. Oleh: ANWAR YAHYA (anwar@sph.com.sg) dan NORMAN SAWI (normans@sph.com.sg)

*sempena musim ke-19 liga tahun ini
19 fakta mengenai Liga-S*

Harimau Muda B
Nama gelaran:  Young Tigers
Kubu: Stadium Pasir Gudang
Kedudukan 2013: Ke-11
Jurulatih:  Razip Ismail
Pemain berbahaya: Annas Rahmat 
dan Muhd Akhir Bahari 

Tampines Rovers
Nama gelaran: The Stags
Kubu: Stadium Clementi
Kedudukan 2013: Juara
Jurulatih: Salim Moin
Pemain berbahaya: Miljan Mrdakovic 
(Serbia), Fahrudin Mustafic, Nor Alam 
Shah dan Shahdan Sulaiman

Home United
Nama Gelaran: The Protectors
Kubu: Stadium Bishan
Kedudukan 2013: Naib Juara
Jurulatih: Lee Lim-Saeng
Pemain berbahaya: Lee Kwan Woo 
(Korea), Bruno Castanheira (Jepun) 
dan Fazrul Nawas

Albirex Niigata
Nama gelaran: The White Swans
Kubu: Stadium Jurong East
Kedudukan 2013: Ketiga
Jurulatih: Tatsuyuki Okuyama
Pemain bahaya: Kazuki 
Sakamoto, Ueda Yusuke dan 
Kento Nagasaki

Balestier Khalsa
Nama gelaran: The Tigers
Kubu: Stadium Toa Payoh
Kedudukan 2013: Keempat
Jurulatih: Marko Kraljevic
Pemain behaya: Goran Ljubojevic 
(Croatia), Park Kang Jin (Korea) dan 
Muhd Jaslee Hatta

Woodlands Wellington
Nama gelaran: The Rams
Kubu: Stadium Woodlands
Kedudukan 2013: Kelima
Jurulatih: Darren Stewart 
Pemain berbahaya: Milos Jevtic 
(Serbia), Atsushi Shimono (Jepun) 
dan Yazid Yasin

Tanjong Pagar United
Nama gelaran: The Jaguars
Kubu: Stadium Queenstown
Kedudukan 2013: Keenam
Jurulatih: Patrik Vallee 
Pemain berbahaya: Monzef Zerka 
(Perancis), Sebastien Etiemble 
(Perancis) dan Ahmad Latiff Kamaruddin

Brunei DPMM
Nama gelaran: The Royals
Kubu: Stadium Nasional Hassanal Bolkiah
Kedudukan 2013: Kelapan
Jurulatih: Steve Kean
Pemain berbahaya: Joe Gamble (Ireland), 
Robert Alviz (Croatia) dan Boris Raspudic 
(Bosnia)

Geylang International
Nama gelaran: The Eagles
Kubu: Stadium Bedok
Kedudukan 2013: Kesembilan
Jurulatih: V. Kanan
Pemain berbahaya: Leonel Felice, 
Franco Chivilo, Joaquin Lopez 
(semuanya Argentina) dan Aliff Shafaein

Warriors FC
Nama gelaran: The Warriors
Kubu: Stadium Chua Chu Kang
Kedudukan 2013: Ketujuh
Jurulatih: Alex Weaver
Pemain berbahaya: Nicolas Velez 
(Argentina), Thomas Beattie (England) 
dan Irwan Shah

Hougang United
Nama gelaran: The Cheetahs
Kubu: Stadium Hougang
Kedudukan 2013: Ke-10
Jurulatih: Amin Nasir
Pemain berbahaya: Geison Moura 
(Brazil) dan Erwan Gunawan

Courts Young Lions
Nama gelaran: Young Lions
Kubu: Stadium Jalan Besar
Kedudukan 2013: Ke-12
Jurulatih: Aide Iskandar
Pemain berbahaya: Sahil Suhaimi, 
Afiq Noor dan Fareez Farhan

Goran Ljubojevic (Balestier Khalsa)
Ljubojevic, 30 tahun adalah sebab 
utama Balestier yakin dapat bersaing 
untuk kejuaraan Liga musim ini. Bekas 
pemain Dinamo Zagreb dan pasukan 
bawah-21 tahun Croatia ini bukan 
sahaja perkasa di udara, malah bijak 
menggunakan bola yang berada di kaki.

Miljan Mrdakovic (Tampines Rovers)
Berusia 31 tahun, warga Serbia ini 
pernah memperagakan bakatnya di 
Greece dan Cyprus, sebelum berhijrah 
ke Asia dan menyertai pasukan 
Shandong Luneng dari China pada 
2009. Beliau berbahaya, terutama 
dalam kotak penalti.

Monsef Zerka (Tanjong Pagar)
Beliau senyap di padang kerana lebih 
senang menampilkan bakatnya dengan 
kededua belah kaki. Dan kaki kiri Zerka, 
33 tahun, digeruni pertahanan Liga-S, 
setelah beliau menjaringkan 12 gol 
musim lalu untuk meletakkan ‘The 
Jaguar’ ke tangga keenam Liga.

Lee Kwan Woo (Home United)
Pemain Terbaik Liga musim lalu 
juga adalah antara pemain terbaik 
yang tertua. Namun pada usia 36 
tahun Lee masih bertenaga dan 
berkata beliau kian berkobar-kobar 
untuk membantu pasukannya 
bersaing untuk kejuaraan setempat 
dan asing. Bekas pemain antara-
bangsa Korea Selatan ini membukti-
kan kalibernya dan memainkan 
peranan penting musim lalu untuk 
membantu Home menjulang Piala 
Singapura RHB dan menjadi naib 
juara Liga.

Foto: FAIL

Saksikan bintang 
Pemain berikut bertaraf 'marquee' dan menarik gaji               
lebih $10,000 sebulan. Mampukah mereka menyemarakkan 
Liga-S musim ini?


